
Հուշաթերթ շարժական քվեատուփը տանող 
հանձնաժողովի անդամի համար

Նախատեսված է այն ընտրատեղամասերի համար, որտեղ 
քվեարկությունն անցկացվում է էլեկտրոնային միջոցների 

կիրառմամբ։

Վրաստանի Խորհրդարանի 2024 թվականի հոկտեմբերի 
26-ի ընտրություններ

Սույն ռեսուրսը պատրաստվել է ՀԻԻԱ Ընտրական 
համակարգերի զարգացման, բարեփոխումների և 
ուսումնական կենտրոնի կողմից։

Հուշաթերթ-հրահանգը  օժանդակ ռեսուրս է 
հանձնաժողովի անդամի կողմից ընտրողին 
գործառույթին համապատասխան որակյալ 
ծառայություն տրամադրելու համար։  

Շարժական քվեատուփի միջոցով քվեարկության ընթացակարգը սկսվում է 
քվեարկության օրվա ժամը 09:00-ից և ավարտվում ժամը 19:00-ին: Շարժական 
քվեատուփի միջոցով քվեարկության ընթացակարգի ավարտից հետո 
անհապաղ կապարակնքվում է քվեատուփի մեջ քվեաթերթիկները գցելու 
ճեղքը: Շարժական քվեատուփը ընտրական տեղամաս պետք է վերադարձվի 
ոչ ուշ, քան ժամը 20։00-ին:

Հանձնաժողովի նախագահը գործառույթը կատարելու համար Ձեզ փոխանցում է.

	 կապարակնքված շարժական քվեատուփը,

	 շարժական քվեատուփի ցուցակի հանձնաժողովի համար հատկացված 
տարբերակը,

	 անհրաժեշտ քանակությամբ քվեաթերթիկներ,

	 քվեաթերթիկը լրացնելու հատուկ նշիչներ,

	 անհրաժեշտ քանակությամբ հատուկ շրջանակ-ծրարներ,

	 մետաղական սեղմակներ (ընտրողի կողմից քվեաթերթիկը հատուկ 
շրջանակ-ծրարի մեջ զետեղելուց հետո շրջանակ-ծրարը ամրացվում է 
մետաղյա սեղմակով և տեղադրվում շարժական քվեատուփի մեջ),

	 նշմարումը ստուգող ուլտրամանուշակագույն լապտեր,

	 նշմարման հեղուկ,

	 գրիչներ (շարժական քվեատուփի ցուցակում ընտրողի ստորագրությունը 
արձանագրելու նպատակով),

	 մետաղյա կապիչ (օգտագործվում է այն դեպքում, եթե ընտրողը վնասել է 
քվեաթերթիկը),

	 շարժական քվեատուփի ճեղքի կապարակնիք:

Քվեարկության շենքում գտնվելու իրավունք ունեցող անձինք, ըստ ցանկության, 
իրավունք ունեն դիտարկել շարժական քվեատուփի միջոցով քվեարկության 
ընթացակարգը։ 

●	 Երբ կգնաք ընտրողի մոտ, նրան խնդրե՛ք ներկայացնել անձը հաստատող 
փաստաթուղթ։ Ընտրողը քվեարկությանը մասնակցում է, եթե ներկայացնում 
է անձը հաստատող փաստաթղթերից որևէ մեկը. 

✔	 Վրաստանի քաղաքացու անձը հաստատող էլեկտրոնային վկայական, 

✔	 Վրաստանի քաղաքացու անձը հաստատող ոչ էլեկտրոնային վկայական 
(որը չունի տեղեկությունների էլեկտրոնային կրիչ), 

✔	 Վրաստանի քաղաքացու անձնագիր:

●	 Ստուգե՛ք ընտրողի կողմից ներկայացված անձը հաստատող փաստաթղթի 
գործողության ժամկետը։ Վրաստանի քաղաքացու անձը հաստատող 
ոչ էլեկտրոնային վկայականի ներկայացման դեպքում, ստուգե՛ք նաև 
փաստաթղթի տրման ամսաթիվը, ամիսը, 
տարեթիվը։

●	 Նշմարումը ստուգող սարքի 
(ուլտրամանուշակագույն լապտեր) 
օգտագործմամբ ստուգե՛ք, թե ընտրողը ձեռքի 
վրա ունի արդյոք նշմարում։

Հիշե՛ք։

Ընտրողը, որը չունի վերին վերջույթներ («ֆիզիկական վիճակ»), չի անցնում 
նշմարումը ստուգելու  ընթացակարգ։ 

 

Ստուգման արդյունքների նախատեսմամբ. 

✔	 Եթե նշմարում ստուգող հատուկ սարքը բացահայտում է, որ ընտրողն արդեն 
ունի նշմարում, նրան արգելվում է մասնակցել քվեարկությանը։ Ընտրողին 
բացատրե՛ք  քվեարկությանը մասնակցելը մերժելու հիմքը։ Փաստի հետ 
կապված գրե՛ք բացատրագիր (շարժական քվեատուփի ցուցակում ընտրողի 
հերթական համարի, անվան և ազգանվան մատնանշմամբ): Փաստաթուղթը 
ստորագրե՛ք  ուղեկցող անձանց հետ (այսպիսինի առկայության դեպքում)։

✔	 Եթե ընտրողը ներկայացնում է ժամկետանց անձը հաստատող 
փաստաթուղթ կամ ուժը կորցրած Վրաստանի քաղաքացու անձը 
հաստատող ոչ էլեկտրոնային վկայական (ուժը կորցրած է մինչև 2011 
թվականի հուլիսի 27-ը ներառյալ տրված ոչ էլեկտրոնային վկայականը), 
նրան արգելվում է մասնակցել քվեարկությանը։ Ընտրողին բացատրե՛ք 
քվեարկությանը մասնակցելը մերժելու հիմքը և նշե՛ք, որ նրան 
քվեարկությանը մասնակցելու իրավունք կտրվի, եթե նա ներկայացնի 
գործող անձը հաստատող փաստաթուղթ:

✔	 Եթե ընտրողը բավարարում է քվեարկությանը մասնակցելու համար 
սահմանված պահանջները, անցե՛ք ընտրողի գրանցման և քվեաթերթիկների 
տրամադրման ընթացակարգին։

Ընտրողի գրանցման և այնուհետև քվեաթերթիկի տրման ընթացակարգը.

●	 Ստուգե՛ք  ընտրողի կողմից ներկայացված փաստաթղթում ներառված 
ընտրողի հաշվառման տվյալների և շարժական քվեատուփի ցուցակում 
առկա տվյալների համապատասխանությունը։

●	 Շարժական քվեատուփի ցուցակում առկա տվյալների 
համապատասխանությունը հաստատվելու դեպքում  կատարե՛ք ընտրողի 
նշմարում  աջ ձեռքի բթամատի կամ 
ցուցամատի եղունգի վրա (եթե նշված 
գործողությունը հնարավոր չէ կատարել, 
ապա՝ աջ ձեռքի մյուս մատների վրա, 
իսկ եթե դա ևս հնարավոր չէ, ապա՝ նույն 
կերպ ձախ ձեռքի վրա)։

Հիշե՛ք։

Ընտրողը, որը չունի վերին վերջույթներ («ֆիզիկական վիճակ»), չի անցնում 
նշմարումը ստուգելու և նշմարման ընթացակարգեր։ 

Ինչպես նաև, նշմարում չի կիրառվում քրեակատարողական 
հիմնարկներում, հիվանդանոցներում և ստացիոնար բուժման այլ 
հաստատություններում (հիվանդների նկատմամբ): 

●	 Նշմարման ընթացակարգն իրականացնելուց հետո  ստորագրե՛ք  
շարժական քվեատուփի ցուցակի համապատասխան սյունակում և 
ընտրողին ցուցո՛ւմ տվեք, որ ստորագրությամբ հաստատի քվեաթերթիկի 
ստացումը:

Հիշե՛ք։

Եթե քվեարկության ընթացքում պարզվի, որ ընտրողը շարժական 
քվեատուփի ցուցակում ստորագրել է այլ ընտրողի ազգանվան դիմաց 
գտնվող սյունակում, նման դեպքում ընտրողը, որի ազգանվան դիմաց 
արձանագրված է ստորագրությունը, պետք է  ստորագրի նույն սյունակում: 
Փաստի հետ կապված  բացատրագիր գրե՛ք (շարժական քվեատուփի 
ցուցակում ընտրողի հերթական համարի, անվան և ազգանվան 
մատնանշմամբ)։ Փաստաթուղթը ստորագրե՛ք  ուղեկցող անձանց հետ 
(այսպիսինի առկայության դեպքում)։

●	 Ընտրողների գրանցման ընթացակարգն ավարտելուց հետո  ընտրողին 
բացատրե՛ք քվեաթերթիկը լրացնելու և հատուկ շրջանակ-ծրարի 
օգտագործման կարգը։

«Քվեարկելու համար քվեաթերթիկում ամբողջովին 
գունավորե՛ք Ձեր ցանկալի միայն մեկ սուբյեկտի անվան դեմ 
եղած շրջանը։ Քվեաթերթիկը չծալե՛ք և լրացված քվեաթերթիկը 
տեղադրե՛ք հատուկ շրջանակ-ծրարի մեջ՝ ընտրության 
գաղտնիության նպատակով»:   

●	 Քվեաթերթիկը լրացնելուց և հատուկ շրջանակ-ծրարի օգտագործման 
կարգը բացատրելուց հետո  քվեաթերթիկն այնպես  տեղադրե՛ք հատուկ 
շրջանակ-ծրարի մեջ, որպեսզի այն ամբողջությամբ ծածկի ընտրական 
սուբյեկտների ցանկը: Ընտրողին ցուցո՛ւմ տվեք, որ հատուկ շրջանակ-
ծրարի մեջ զետեղված քվեաթերթիկի վերին մասում գունավորի փորձնական 
շրջանը։

Հատուկ շրջանակ-ծրարի մեջ զետեղված 
քվեաթերթիկի վերին մասում գտնվող 
փորձնական շրջանը

●	 Ընտրողին  փոխանցե՛ք հատուկ շրջանակ-ծրարի մեջ զետեղված 
քվեաթերթիկը  և ցուցո՛ւմ տվեք գաղտնիության սկզբունքի պահպանմամբ 
լրացնել քվեաթերթիկը։

Հիշե՛ք։

Եթե ընտրողը չի կարող ինքնուրույն լրացնել քվեաթերթիկը, նա իրավունք 
ունի  իրեն օգնելու համար հրավիրել ցանկացած անձի, բացառությամբ 
ընտրական հանձնաժողովի անդամի, թեկնածուի, ընտրական սուբյեկտի 
ներկայացուցչի, մամուլի և զանգվածային լրատվության այլ միջոցների 
ներկայացուցչի և դիտորդի:

Եթե ընտրողը վնասել է քվեաթերթիկը կամ հատուկ շրջանակ-
ծրարը, փոխե՛ք ընտրողի վնասված քվեաթերթիկը/հատուկ շրջանակ-
ծրարը նորով: Ընտրողի ներկայությամբ այնպես ծալե՛ք վնասված 
քվեաթերթիկը, որ անհնար լինի տեսնել ընտրական սուբյեկտներին, 
ծալված քվեաթերթիկը ամրացրե՛ք մետաղյա կապիչով, կտրե՛ք անկյունը, 
վրան գրե՛ք «Վնասված է» և ստորագրե՛ք այն։ Շարժական քվեատուփը 
ընտրատեղամաս վերադարձնելուց հետո վնասված քվեաթերթիկները 
առանձին պահպանման համար փոխանցվում են տեղամասային 
ընտրական հանձնաժողովի նախագահին։  

●	 Քվեաթերթիկը հատուկ շրջանակ-ծրարից 
անջատվելու ռիսկի կանխարգելման նպատակով  
ապահովե՛ք հատուկ շրջանակ-ծրարների վրա 
մետաղյա սեղմակների ամրացում նրանից 
հետո, երբ ընտրողը հատուկ շրջանակ-ծրարի 
մեջ կզետեղի լրացված քվեաթերթիկը (նման 
կերպ հատուկ շրջանակ-ծրարը տեղադրվում է 
շարժական քվեատուփի մեջ)։

●	 Բացե՛ք շարժական քվեատուփի ճեղքը և ընտրողին 
ցուցո՛ւմ տվեք քվեարկության համար հատկացված 
հատուկ շրջանակ-ծրարի մեջ զետեղված քվեաթերթիկը տեղադրել նրա 
մեջ։

Հիշե՛ք։

Եթե խախտվել է շարժական քվեատուփի կապարակնիքի 
ամբողջականությունը, շարժական քվեատուփը տանող հանձնաժողովի 
անդամներդ անհապաղ պետք է տեղեկացնեք հանձնաժողովի 
նախագահին, կազմեք բացատրագիր` պատճառի նշմամբ և ստորագրեք 
ուղեկցող անձանց հետ մեկտեղ: 

●	 Շարժական քվեատուփի միջոցով քվեարկության ընթացակարգն 
ավարտվելուն պես կապարակնքե՛ք շարժական քվեատուփի ճեղքն 
այնպես, որ անհնար լինի առանց կապարակնիքը վնասելու այն բացել։  

●	 Քվեարկության շենք վերադառնալուց հետո տեղամասային ընտրական 
հանձնաժողովի քարտուղարին փոխանցե՛ք.  

✔	 չօգտագործված քվեաթերթիկները  (այդպիսինի առկայության դեպքում),

✔	 վնասված քվեաթերթիկները (այդպիսինի առկայության դեպքում), 

✔	 չօգտագործված հատուկ շրջանակ-ծրարները (այդպիսինի առկայության 
դեպքում), 

✔	 շարժական քվեատուփի ցուցակը։ 

Հանձնաժողովի քարտուղարը ստուգում է շարժական քվեատուփի 
ցուցակում առկա ստորագրությունների, չօգտագործված կամ/և վնասված 
քվեաթերթիկների թվի ճշտությունը: Անճշտության հայտնաբերման դեպքում  
պետք է բացատրագիր գրեք` պատճառի մատնանշմամբ: Բացատրագրում 
արտացոլված տվյալները կնախատեսվեն քվեարկությանը/ընտրություններին 
մասնակցած ընտրողների թիվը որոշելու և քվեարկության արդյունքների 
ամփոփիչ արձանագրությունը կազմելու նպատակների համար։


